
Annоtаtsiyа. Mazkur maqolada raqamlashtirish jarayonlari sharoitida mulk huquqining konstitutsiyaviy-
huquqiy asoslarini takomillashtirish masalasi tahlil etiladi. Raqamli iqtisodiyotning rivojlanishi natijasida mulk 
huquqining an’anaviy shakllari bilan bir qatorda yangi – raqamli mulk obyektlari vujudga kelmoqda. Maqolada 
raqamli aktivlar, shaxsiy ma’lumotlar, intellektual mulkning yangi shakllari, kriptoaktivlar va boshqa raqamli 
obyektlar ustidan huquqiy egalikni belgilash zarurati asoslab beriladi. Amaldagi konstitutsiyaviy normalarning 
zamonaviy raqamli muhitga yetarlicha mos kelmasligi tanqidiy tahlil qilinadi.  

Kalit so‘zlar: raqamlashtirish, mulk huquqi, konstitutsiyaviy huquq, raqamli aktivlar, kriptoaktivlar, shaxsiy 
ma’lumotlar, mulkiy huquq. 

 

IMPROVING THE LEGAL FRAMEWORK FOR PROPERTY RIGHTS IN THE 
CONTEXT OF DIGITALIZATION 

Khudaibergenova Dilnoza Ulugbek qizi 
Tashkent State University of Law 
Faculty of Master’s and Part-time Education 
Field of Study: Media Law 
 
Abstract. This article analyzes the improvement of the constitutional and legal foundations of property rights in 
the context of digitalization. The development of the digital economy has led to the emergence of new types of 
digital property alongside traditional forms of ownership. The paper substantiates the need to legally recognize 
and regulate ownership rights over digital assets, including personal data, intellectual property in new formats, 
and crypto-assets. 

Key words: digitalization, property rights, constitutional law, digital assets, crypto-assets, personal data, 
proprietary rights. 

 

DOI: https://doi.org/10.47390/978-9910-09-176-6/rkm-18  

 

XXI asr boshidan boshlab global miqyosda raqamlashtirish jarayonining jadallashuvi 

huquqiy munosabatlar tizimiga ham jiddiy ta’sir ko‘rsatmoqda. Yangi texnologiyalar – sun’iy 

intellekt, blockchain, raqamli identifikatsiya va  malumotlar oqimi mavjud huquqiy me’yorlarga 

sig‘maydigan ko‘plab muammolarni yuzaga keltirmoqda. Ayniqsa, mulk huquqi kabi inson 

erkinligi va iqtisodiy barqarorlikning asosi bo‘lgan kategoriyalarning raqamli muhitda qayta 

talqin qilinishi talab etilmoqda. Bugungi kundagi globallashuv, sun’iy intellekt, blockchain 

texnologiyalari, katta ma’lumotlar (big data) va kriptoaktivlar singari raqamli texnologiyalar 

inson hayotining deyarli barcha sohalarini qamrab olayotgani kabi, huquqiy munosabatlar 

tizimini ham tubdan o‘zgartirmoqda. Ushbu o‘zgarishlar jarayonida, ayniqsa, mulk huquqi 

tushunchasining mazmuni kengayib, yangi huquqiy yondashuvlarni talab qilmoqda. An’anaviy 

huquqiy nazariyalarda mulk huquqi, odatda, moddiy obyektlar bilan bog‘liq bo‘lib, egasi o‘z 

mailto:dilush826@gmаil.cоm
https://doi.org/10.47390/978-9910-09-176-6/rkm-18

mulkidan foydalanish, uni tasarruf etish va undan daromad olish huquqlariga ega bo‘lgan. Biroq 

bugungi kunda raqamli obyektlar — masalan, NFT (nofungible tokens), kriptoaktivlar, raqamli 

shaxsiy ma’lumotlar, domen nomlari,bulutli serverlardagi kontent kabi nomoddiy mulklar ham 

real iqtisodiy qiymatga ega bo‘lib, amalda egalik qilish obyekti sifatida shakllanmoqda1.                 

Bunday obyektlar ustidan mulk huquqini amalga oshirishda turli murakkabliklar yuzaga 

chiqmoqda. Birinchidan, raqamli aktivlar ko‘pincha xalqaro raqamli platformalarda ro‘yxatga 

olinadi va transchegaraviy xarakterga ega. Ikkinchidan, bu mulklar ko‘pincha tashqi ifodaga ega 

bo‘lmagan, faqat raqamli muhitda mavjud bo‘lgan obyektlardir. Uchinchidan, ularning huquqiy 

maqomi aniq belgilanmagani sababli, ularga nisbatan mulkiy huquqlarni himoya qilish 

qiyinlashmoqda2. 

NFTlar (no-fungible tokens), kriptoaktivlar, o‘yinlardagi raqamli obyektlar, domen 

nomlari, bulutli kontentlar va hatto shaxsiy ma’lumotlar — bularning barchasi amalda egasi 

bo‘lgan va boshqalar tomonidan foydalanish cheklanishi mumkin bo‘lgan aktivlar sifatida 

shakllanmoqda. Bu esa ularni mulk obyekti sifatida ko‘rib chiqish zaruratini tug‘diradi. 

Masalan, Yevropa Ittifoqida shaxsiy ma’lumotlar “egasi” tushunchasi orqali nazarda tutiladi, 

garchi u mulk emas, balki shaxsiy daxlsizlik obyekti deb tan olinsa ham, ushbu ma’lumotlar 

ustidan nazorat yuritish huquqi mavjudligi ularni funksional jihatdan mulkka yaqinlashtiradi3 

Blockchain texnologiyasi esa mulk huquqining raqamli muhitdagi ifodasini tubdan 

o‘zgartirmoqda. Endilikda foydalanuvchilar kriptoaktivlar yoki NFTlar ustidan egalikni 

markazlashmagan tarmoqlar orqali tasdiqlashlari, ularni boshqa foydalanuvchilarga smart-

kontraktlar orqali o‘tkazishlari mumkin. Bunda huquqiy egalik raqamli yozuv (token) orqali 

ifodalanadi va tranzaksiyalar blockchainda qayd etilib, o‘zgartirilmaydigan xotira sifatida 

ishlaydi4. Shuningdek, raqamli kontent — blog postlari, musiqalar, elektron kitoblar va sun’iy 

intellekt mahsulotlari — intellektual mulkning yangi ko‘rinishlariga aylanmoqda. Bu obyektlar 

ustidan mualliflik huquqi, foydalanish litsenziyalari va daromad olish imkoniyati mavjud bo‘lib, 

ular ham mulk huquqiga oid huquqiy munosabatlarni yuzaga keltiradi. 

Bugungi raqamlashtirish davri jamiyatning iqtisodiy, ijtimoiy va madaniy tuzilmalarini 

o‘zgartirayotgani kabi, mulk huquqi institutini ham yangi bosqichga olib chiqmoqda. An’anaviy 

huquqiy nazariyada mulk huquqi — bu shaxsning o‘z mol-mulkini egalik qilish, undan 

foydalanish va uni tasarruf etish huquqi sifatida e’tirof etiladi. Bunday yondashuv moddiy 

obyektlarga nisbatan shakllangan bo‘lib, ular aniq joyda, aniqlanadigan holatda mavjud bo‘ladi. 

Ammo raqamli iqtisodiyotda yangi turdagi raqamli aktivlar vujudga kelmoqda — ular moddiy 

emas, lekin real iqtisodiy qiymatga ega5. 

O‘zbekiston Respublikasining 2023-yilda qabul qilingan yangi tahrirdagi Konstitutsiyasi 

41-moddada har kimning mulk huquqi, undan foydalanish va uni meros qilib qoldirish 

huquqlarini kafolatlaydi,shuningdek bank operatsiyalarining, omonatlarning va 

 
1 Tapscott, Don & Tapscott, Alex. Blockchain Revolution: How the Technology Behind Bitcoin and Other 
Cryptocurrencies is Changing the World. Penguin Books, 2016. 
2 Zubair, Umar. “The Legal Status of NFTs and Virtual Assets in Property Law.” Journal of Digital Law, 
vol. 3, no. 1, 2022. 
3 European Parliament and Council. General Data Protection Regulation (GDPR), 2016 
4 Werbach, Kevin & Cornell, Nicolas. “Contracts Ex Machina.” Duke Law Journal, vol. 67, no. 2, 2017. 
5 Raskin, Max. “The Law and Legality of Smart Contracts.” Georgetown Law Technology Review, vol. 1, no. 
2, 2017. 

hisobvaraqlarning sir tutilishi, shuningdek mulk huquqi qonun bilan kafolatlanadi. 65-

moddada esa davlat mulk shakllarining tengligi va daxlsizligini ta’minlash majburiyatini oladi, 

66-moddada esa fuqarolar o‘ziga tegishli mol-mulkga egalik qilishi va undan foydalanishi 

haqida keltirib o‘tilgan1. Shu bilan birga, Konstitutsiyada raqamli mulk obyektlari, intellektual 

mulkning yangi shakllari, kriptoaktivlar yoki ma’lumotlar ustidan egalik huquqlari haqida 

alohida normalar mavjud emas. Bu esa huquqni qo‘llash amaliyotida huquqiy bo‘shliqlar (legal 

gaps) vujudga kelishiga olib kelmoqda. Shunday qilib, zamonaviy raqamli muhitda mulk huquqi 

tushunchasi moddiy cheklovlardan xoli, noan’anaviy aktivlar ustidan nazorat va egalik qilish 

imkoniyati sifatida qayta talqin etilmoqda. Bu esa huquqiy nazariyalar va qonunchilikda 

kengroq, moslashuvchan yondashuvni talab etadi. O‘zbekistonning amaldagi huquqiy bazasida 

esa ushbu yangi obyektlarga nisbatan aniqlik yo‘q, bu esa fuqaroviy va konstitutsiyaviy huquqiy 

asoslarni takomillashtirishni zarur qiladi. An’anaviy konstitutsiyalar mulk huquqini asosan 

moddiy obyektlar (yer, bino, transport) doirasida himoya qiladi. Ammo raqamli iqtisodiyotda 

mulk tushunchasi kengaymoqda va unga noan’anaviy — raqamli aktivlar ham qo‘shilmoqda. 

Shu sababli, raqamli mulk huquqi ham konstitutsiyaviy huquq darajasida himoyalanishi kerak. 

Shu sababdan shaxsiy ma’lumotlarni ham mulk huquqi obyekti sifatida ko‘rish lozim. Raqamli 

jamiyatda har bir fuqaroning raqamli identifikatsiyasi, uning onlayn faoliyati va shaxsiy 

ma’lumotlari ustidan egalik qilish huquqi shakllanadi. Bu nuqtai nazardan shaxsiy ma’lumotlar 

faqat himoya obyekti emas, balki mulk obyekti sifatida ham himoyalanishi lozim. Bu esa davlat 

va xususiy kompaniyalarning fuqarolarning shaxsiy ma’lumotlarini ularning roziligisiz yig‘ishi, 

saqlashi va qayta ishlashini qonuniy cheklaydi, shaxsiy daxlsizlikni raqamli maydonda 

ta’minlaydi. 

Raqamli mulk ustidan huquqiy egalikni ta’minlashda texnologik platformalar, xususan 

blockchain va smart-kontraktlar alohida ahamiyatga ega. Blockchain texnologiyasi aktivlar 

egaligini aniq va o‘zgarmas tarzda tasdiqlash imkonini beradi, bu esa raqamli mulk 

huquqlarining mustahkam huquqiy bazasini yaratadi. Smart-kontraktlar esa mulk huquqlarini 

avtomatlashtirilgan va shartnoma asosida boshqarishni ta’minlab, raqamli huquqlarni himoya 

qilishda yangi mexanizmlarni shakllantiradi2. 

Raqamli mulkning o‘ziga xos xususiyatlari mavjud. Ular moddiy bo‘lmagan, osongina 

ko‘chiriladigan va ko‘paytiriladigan xarakterga ega, shuning uchun mulk huquqini buzilish xavfi 

an’anaviy mulkdan yuqoriroq bo‘lishi mumkin. Shu bois raqamli mulkni himoya qilish 

mexanizmlari, jumladan konstitutsiyaviy kafolatlar, sud-huquqiy himoya vositalari zamonaviy 

va moslashtirilgan bo‘lishi talab etiladi. Shunday qilib, raqamli mulk tushunchasini huquqiy 

tizimga kiritish, shaxsiy ma’lumotlarni ham mulk obyekti sifatida tan olish, blockchain kabi 

texnologiyalardan foydalanish, va raqamli mulkning o‘ziga xos xususiyatlarini inobatga olgan 

holda himoya mexanizmlarini shakllantirish — raqamlashtirish sharoitida mulk huquqini 

samarali konstitutsiyaviy himoya qilishning asosiy jihatlaridir. Bu o‘z navbatida fuqarolarning 

raqamli muhitdagi huquqlarini keng va sifatli himoya qilish imkonini beradi. Xalqaro tajriba va 

standartlarni o‘rganish ham muhim ahamiyatga ega.  

 
1 O‘zbekiston Respublikasi Konstitutsiyasi (yangi tahrir), 2023-yil 30-aprel. 
2 Raskin, Max. “The Law and Legality of Smart Contracts.” Georgetown Law Technology Review, vol. 1, no. 
2, 2017, 

Yevropa Ittifoqining GDPR kabi shaxsiy ma’lumotlarni himoya qilish tizimi, shuningdek, 

AQSh va Singapur kabi mamlakatlarning innovatsion huquqiy mexanizmlari O‘zbekiston uchun 

mustahkam huquqiy bazani yaratishda namunalar bo‘la oladi. Bu esa raqamli iqtisodiyotda 

raqobatbardosh va xavfsiz muhitni shakllantirishga xizmat qiladi. Umuman olganda, 

raqamlashtirish sharoitida mulk huquqining konstitutsiyaviy-huquqiy asoslarini 

takomillashtirish nafaqat huquqiy muammolarni hal qilish, balki O‘zbekistonning iqtisodiy va 

ijtimoiy taraqqiyotini yangi bosqichga olib chiqishda muhim omil bo‘ladi. Bunday 

takomillashtirishlar mamlakat fuqarolarining huquq va manfaatlarini samarali himoya qilish, 

iqtisodiyotni raqamli transformatsiyaga tayyorlash hamda xalqaro hamjamiyatda 

raqobatbardosh pozitsiyani mustahkamlash imkonini beradi. Shuning uchun, davlat tomonidan 

raqamli mulk va shaxsiy ma’lumotlarni himoya qilishni konstitutsiyaviy darajada ta’minlash, 

qonunchilikni doimiy ravishda zamonaviylashtirish va sud amaliyotini takomillashtirishga 

alohida e’tibor qaratilishi zarur. Bu jarayon O‘zbekistonning raqamli iqtisodiyotga 

muvaffaqiyatli moslashuvi va fuqarolarining huquqiy barqarorligini ta’minlashning asosiy 

omillaridan biri bo‘lib xizmat qiladi. 

Raqamli aktivlar ustidan mulk huquqini aniqlash, himoya qilish va huquqiy tartibga 

solish uchun yangi, moslashuvchan va keng qamrovli konstitutsiyaviy-huquqiy yondashuvlar 

ishlab chiqilishi zarur. Ayniqsa, blockchain va smart-kontraktlar kabi texnologiyalar huquqiy 

egalikni aniq va ishonchli tarzda tasdiqlashda muhim vositaga aylangan. Shu sababli, 

fuqarolarning raqamli mulk, jumladan shaxsiy ma’lumotlar, raqamli identifikatorlar va 

intellektual kontent ustidan egalik qilish huquqlari konstitutsiyaviy darajada kafolatlanishi 

lozim. 

Umuman olganda, raqamli jamiyat sharoitida mulk huquqi institutini modernizatsiya 

qilish zarurati yuzaga kelgan. Bu jarayonda O‘zbekistonning konstitutsiyaviy va fuqaroviy 

qonunchiligi yangi raqamli obyektlar tabiatiga mos ravishda takomillashtirilishi kerak. Ana 

shundagina, raqamli iqtisodiyot sharoitida fuqarolarning mulkiy manfaatlari to‘laqonli huquqiy 

himoya ostiga olinadi.  

